
Annotatsiya: Ushbu maqolada mamlakatimizning barqaror iqtisodiy rivojlanishini ta’minlashga ta’sir etuvchi bilimlar 
iqtisodiyoti tizimi o‘rganib chiqilgan. Mamlakatimizda bilimlar iqtisodiyotini shakllanishida respublikamizdagi shart-sha-
roitlar tahlil qilinib, xulosa va takliflar berilgan. Shuningdek, bilimlar iqtisodiyotini rivojlantirishda O‘zbekistonning iqtisodiy 
taraqqiyotining aloqadorligi o‘rganilgan.

Kalit sо‘zlar: bilimlar iqtisodiyoti, institutsionalizm, fan-texnika inqilobi, inson omili, ilm, ta’lim, intellektual kapital, iqtisodiy 
tizim.
Abstract: In this article, the knowledge economy system affecting the sustainable economic development of our country 
is studied. The conditions in the formation of the knowledge economy in our country are analyzed and conclusions and 
suggestions are given. Also, the relevance of the economic development of Uzbekistan in the development of the know-
ledge economy was studied.

Key words: knowledge economy, institutionalism, scientific and technological revolution, human factor, science, educa-
tion, intellectual capital, economic system.

Аннотация: В данной статье исследуется система экономики знаний, влияющая на устойчивое экономическое 
развитие нашей страны. Проанализированы условия формирования экономики знаний в нашей стране, даны 
выводы и предложения. Также была изучена актуальность экономического развития Узбекистана в развитии 
экономики знаний. 

Ключевые слова: экономика знаний, институционализм, научно-техническая революция, человеческий фактор, 
наука, образование, интеллектуальный капитал, экономическая система.

K I R I S H
So‘nggi ijtimoiy, iqtisodiy va institutsional o‘zgarishlar jarayonida davlatning roli, uning iqtisodiyotdagi 

ishtiroki qoidalari va shakllari, shuningdek, xususiy sektor bilan o‘zaro munosabatlar mexanizmlari o‘zgarib bor-
moqda. Shu munosabat bilan kognitiv jarayonning barcha tarkibiy qismlarini: bilimlarni shakllantirish, bilimlarni 
tarqatish va mustahkamlash, bilimlarni saqlash va to‘plash, bilimlardan samarali foydalanishni rivojlantirishga 
qaratilgan mamlakatning ijtimoiy-iqtisodiy siyosatini yanada takomillashtirish zarur. Shu bois, bunday jara yonlar 
qo‘shimcha ilmiy tadqiqotlarni talab qiladi va bilimlar iqtisodiyotini amalga oshirish O‘zbekiston Respublikasi 
uchun har qachongidan ham dolzarb masaladir, chunki uni yanada rivojlantirish yo‘llarini topishning jiddiy 
muam mosi mavjud.

Oxirgi 10-15 yil ichida raqobatbardoshlikning yangi, “yumshoq” jihati yuzaga keldi: asosiy e’tibor jahon iqti-
sodiyotining yangi sifatga – bilimga asoslangan iqtisodiyotga o‘tishi va iqtisodiy siyosat markaziga inson ka pi-
talini qo‘yishga qaratilmoqda. Bugungi kunda mamlakatlarning raqobatbardoshligi moddiy va mehnat resurslari 
bilan ta’minlanganlik bilan bog‘liq o‘sishning statik modeli bilan emas, balki bilim, innovatsiya va axborot ustu-
vorligi bilan dinamik rivojlanish bilan belgilanadi.

 O‘zbekiston ham jahon mamlakatlari bilan baravar qadam bosishni maqsad qilgan ekan, bilimlar iqtisodi-
yotini rivojlantirmasdan bunga erishishning iloji yo‘q. O‘zbekiston Respublikasi Prezidenti Sh.Mirziyoyev: “Biz 
O‘zbekistonni rivojlangan mamlakatga aylantirishni maqsad qilib qo‘ygan ekanmiz, bunga faqat jadal islohotlar, 
ilm-ma’rifat va innovatsiya bilan erisha olamiz. Buning uchun, avvalambor, tashabbuskor islohotchi bo‘lib may-

donga chiqadigan, strategik fikr yuritadigan, bilimli va malakali yangi avlod kadrlarini tarbiyalashimiz zarur.... Ilm 
yo‘q joyda qoloqlik, jaholat va albatta, to‘g‘ri yo‘ldan adashish bo‘ladi”1, deb ta’kidlagan.[1]

To‘xtovsiz globallashuv sharoitida milliy raqobatbardoshlikni ta’minlash va ushbu tendensiyalarni yanada 
chuqurlashtirish O‘zbekiston Respublikasi iqtisodiyotini samarali rivojlantirishning asosiy shartlaridan biridir. 
Bilimlar iqtisodiyoti konsepsiyasi asta-sekin iqtisodiy o‘sish siyosatining asosiy nazariy negiziga aylanib, axborot 
jamiyatida inson intellektining yangi roli va o‘rnini ochib beradi. Axborotning ta’siri iqtisodiy tizimlarning rivojla-
nishi uchun asosiy ishlab chiqaruvchi kuch va ishlab chiqarish subyekti hisoblanadi.

M A V Z U G A  O I D  A D A B I Y O T L A R  S H A R H I 
Bilimlar iqtisodiyotining asl ko‘rinishi 20-asrning 40‒60-yillarida institutsionalizm iqtisodiy oqimini vujudga 

kelishi bilan bog‘liq. Bu yo‘nalishdagi  iqtisodchilarning qarashlarini alohida ko‘rib chiqsak bo‘ladi. Dj.K.Gelbreyt 
“Yangi industrial jamiyat” va D.Bell “Industrial jamiyatdan keyingi jamiyat” asarlarida postindustrial jamiyatning 
dastlabki ko‘rinishlariga ta’rif berganlar. Jumladan, J.K.Gelbreyt fikri bo‘yicha2, hozirgi zamon bozor iqtisodi-
yoti xatti-harakati murakkab texnikalarni ishlab chiqaruvchi yirik korporatsiyalar bilan aniqlanadi. Uning fikricha 
zamonaviy korporatsiyalarda real iqtisodiy hokimiyat kapital egalariga emas va hatto menejerlarga ham emas, 
balki ilm, fan va texnologik bilim egalariga tegishli bo‘ladi. Texnostruktura vakillari ishlab chiqarish to‘g‘risida 
o‘ziga xos professional bilimga va qaror qabul qilish uchun zarur bo‘lgan axborotlarga ega. Albatta, rasmiy 
jihatdan muhim qarorlar, qoidaga ko‘ra, kompaniyaning yetakchi menejerlari – direktor va uning o‘rinbosar-
larining alohida huquqi hisoblanadi. Lekin barcha qarorlarni qabul qilish deyarli 100 foiz axborotlarga bog‘liq. 
Axborotlar esa texnostruktura “nazorati” ostida bo‘ladi. [3]

Amerika sotsiologi D.Bell33 (1919–2011) bo‘lsa, hozirgi zamon ijtimoiy tizimini asosiy harakatlantiruvchi va 
qayta tashkil etuvchi kuch fan-texnika inqilobi, deb hisoblaydi. Fan-texnika inqilobi ta’sirida iqtisodiy jarayon-
larda, mulkchilik munosabatlarida, hokimiyatning tuzilishida juda katta o‘zgarishlar amalga oshiriladi. “Industrial 
jamiyatdan keyingi jamiyat” tizimining o‘ziga xosligi shundan iboratki, u xizmat ko‘rsatish jamiyati bo‘lib, aho-
lining ko‘pchiligi shu sohada ish bilan band bo‘ladi, deb hisoblaydi. [3]

Demak, dastlabki institutsionalistlar bilimlar iqtisodiyotining shakllanishiga birlamchi bo‘g‘inini yaratgan 
bo‘lsalar, keyinchalik zamonaviy institutsionalizm vakillari E.Tofler va F.Perru ularni mustahkam nazariy jihat-
larini yaratdilar. Ularni g‘oyalarida postindustrial, axborot, texnologik jamiyatni keng targ‘ib qilinishi, texnika 
taraqqiyotidagi o‘zgarishlarga diqqatni qaratilishi muhim ahamiyat kasb eta boshladi. 

Zamonaviy institutsionalizm vakillari. Amerikalik iqtisodchi Elvin Toffler4 (1928‒2016) 20-asrning 70‒80-yil-
larida o‘zining “Kelajak bilan to‘qnashuv” (1970), “Uchinchi to‘lqin” (1980) asarlari bilan superindustrial jamiyat 
nazariyasini yaratdi. U “Uchinchi to‘lqin” asarida jamiyat rivojlanishining “to‘lqin”lari: birinchisi ‒ qishloq xo‘jaligi, 
ikkinchisi – sanoat, uchinchisi – ilmiy-texnik inqilobni tahlil qildi. Bunda u “uchinchi to‘lqin” industrial jamiyatdan 
superindustrial hisoblanilgan sifatiy bosqichga ko‘chishini aytib, bunda ilmiy va axborot o‘zgarishlari ijtimoiy 
hayotni qayta tashkil etilishiga sababchi bo‘ladi deydi. Toffler, Gʻarbning rivojlangan davlatlari superindustrial 
jamiyatning birinchi bosqichida, deb hisoblagan. Ilmiy-texnik va axborot taraqqiyotining keyingi rivojlanishida 
hayot tezligi yanada oshadi, ya’ni ular o‘rtasidagi munosabatlar (internet rivojlanishi sababli) qisqaradi, kasb-
larning o‘zgarishi odatiy holga aylanadi, mahsulotlarning hayotiylik sikli qisqaradi, bir martalik ishlatidigan 
tovarlar ko‘payadi, xizmatlar sohasi yetakchilik qiladi, deb hisoblagan. [3]

Ilmiy-texnik taraqqiyot, Toffler fikricha, yangi global va ijtimoiy ziddiyatlar vujudga kelishiga olib keladi. 
Bunda uning fikricha ijodiy kuchlar jamiyat hayotida o‘zgarishlarni vujudga keltiradi va iqtisodiy rivojlanish dara-
jasi yangisi bilan almashadi. Toffler milliy xo‘jalik hayotidagi barcha o‘zgarishlar rejali va davlat nazorati ostida 
bo‘ladi deb hisoblaydi. 

Ijtimoiy-institutsional tahlilni fransiyalik iqtisodchi va jamiyatshunos Fransua Perru55 (1903‒1987) “XX asr 
iqtisodiyoti” (1961) asari orqali davom ettirdi. U uch iqtisod tamoyilini shakllantirdi, ularni milliy xo‘jalikning 
keyingi rivojlanish davri, deb bilgan. Ular dominant, garmonik va global iqtisodiyotdir. Dominant iqtisodiyoti 
uning fikricha zamonaviy kapitalizmdir. Perru fikricha dominant iqtisodiyotda erkin ishlab chiqarish va raqobat 
yo‘q, faqat dominant bo‘lgan ishlab chiqarishlar mavjud, ular doimiy o‘sishga ega, uning ta’siri jahon iqtisodi-
yotiga qaratiladi. Tajavuzkor raqobat (bir-birini sindirish, birini sirini ikkinchisi tomondan o‘g‘irlash) yengib o‘ti-
ladi, xo‘jalik faoliyati globallashuv tomon siljiydi. [3]

1 Ўзбекистон Республикаси Президенти Шавкат Мирзиёевнинг Олий Мажлисга мурожаатномаси./ Халқ сўзи, 2020 йил 25 
январь. – б.3.

2 Ташматов Ш., Хасанхонова Н. Иқтисодий таълимотлар тарихи. Ўқув қўлланма. Т.: “IQTISODIYOT DUNYOSI”, 2020. ‒ Б.282.
3 Ташматов Ш., Хасанхонова Н. Иқтисодий таълимотлар тарихи. Ўқув қўлланма. Т.: “IQTISODIYOT DUNYOSI”, 2020. ‒ Б.285.
4 Ташматов Ш., Хасанхонова Н. Иқтисодий таълимотлар тарихи. Ўқув қўлланма. Т.: “IQTISODIYOT DUNYOSI”, 2020. ‒ Б.344.
5 Ташматов Ш., Хасанхонова Н. Иқтисодий таълимотлар тарихи. Ўқув қўлланма. Т.: “IQTISODIYOT DUNYOSI”, 2020. – Б.344-

345



587https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, iyun.  № 6-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SGarmoniyalashgan (har taraflama moslashgan) jamiyat esa zamonaviy kapitalizm tizimining yangi ko‘ri-

nishi, deb bildi, unda ishlab chiqarish har qanday odamning ehtiyojlarini qondiradi deb hisoblaydi. U iqtisodiyot 
rivojlanishida va taraqqiyot yo‘lidagi yechimlarni (derektiv, indikativ, dasturiy rejalarni bajarishda) qabul qilishda 
davlatning yetakchilik rolini tan oladi. Perru bu o‘rinda iqtisodiy rivojlanishning o‘ziga xos xususiyati davlat 
tomonidan o‘tkazilayotgan siyosatda, deb bildi. Mazkur rivojlanish bosqichida real YAIMni hajmini maksimal-
lashtirish, tarmoqlar orasidagi taqsimotlarni kamaytirish va iqtisodiy jarayonlarni ijtimoiy guruhlar va alohida 
shaxslar uchun xizmat qiladi, deydi. 

Perru keyingi bosqichni global iqtisodiyot, deydi. Unda jamiyat iqtisodiy va ijtimoiy kelishmovchiliklari 
yo‘qoladi, har bir insonning qiziqish va ehtiyojlarini qondiradigan xo‘jalik tashkil qilinadi. Bu bosqichda xo‘jalik va 
huquqiy institutlarning asosiy yo‘nalishlarida o‘zgarishlar yuz beradi, davlatda sudning hal qiluvchi roli oshadi. 
Perru ijtimoiy guruhlar o‘rtasidagi kelishmovchiliklarni foyda tabiati (xususiy mulkdan olinadigan foyda asosan 
tashkiliy, ijodiy yangilanishga sarflanadi) va iqtisodiy faoliyat motivlarni (o‘z-o‘zini yaxshi ko‘rish boshqalarga 
yordam berish bilan o‘zgaradi) o‘zgartirish orqali tekislash kerakligini ta’kidlaydi. 

Bilimlar iqtisodiyotida inson omili ta’riflagan XX asrning 60-yillarida amerikalik iqtisodchi olimlar G.Bekker, 
T.Shuls, Dj.Minser “inson kapitaliga investisiyalar”6 konsepsiyasini amaliyotga qo‘llashdi. Ularning konsepsi-
yasida ta’lim, sog‘liq, migratsiya kabi insonga sarflanadigan mablag‘lar kelajakda iqtisodni o‘sishiga sababchi 
bo‘ladi, deyildi. [4]

Zamonaviy institutsionalizmni ta’riflagan M.Yu.Shlyaxtin7 bilimlar iqtisodiyotini ikki bosqichda shakllan-
ganligini qayd etib o‘tadi. Bu postindustrial va raqamli-axborotlashgan postindustrial iqtisodiyot davrlari. Uning 
fikricha, raqamli-axborotlashgan jamiyat iqtisodiyotning intellektual va innovatsion omiliga asoslanadi, unda 
yuqori texnologiyalar, ilmiy-tadqiqot ishlarining so‘ngi yutuqlari, shu jumladan, tarmoq texnologiyalari, odam-
mashina interfeysi, mobil tarmoqlar, sun’iy intelekt va boshqalar kirib ketadi. [5]

Zamonaviy iqtisodiy munosabatlar tizimida bilim va axborot mahsulot ham, ishlab chiqarish vositasi hamdir. 
“Ilm va ta’lim, deydi V.L.Inozemsev8, ‒ to‘g‘ridan-to‘g‘ri ishlab chiqaruvchi kuchga aylandi, ularning tashuvchilari 
esa jamiyatda mavjud bo‘lgan eng yuqori kuchlardir. Ta’lim va intellektual kapital bilan bog‘liq munosabatlar 
inson qadr-qimmatining shubhasiz asl ko‘rinishidir”. Shuning uchun ushbu bilimlar iqtisodiyotning asosi bo‘lgan 
ilm va ta’limni iloji boricha to‘liq va har tomonlama o‘rganish kerak, chunki u har qanday mamlakat rivojlanishi 
uchun ahamiyati yuqoriligi shubhasizdir. [6]

XX asrning 90-yillari o‘rtalariga kelib, “bilimga asoslangan iqtisodiyot” toifasi aniq ta’rifga ega emas edi. 
1996-yilda OECD bilimga asoslangan iqtisodiyotni bevosita bilim hamda axborotni ishlab chiqarish, tarqatish va 
ulardan foydalanishga asoslangan iqtisodiyot sifatida belgiladi9. Shuning uchun “bilim iqtisodiyoti” va “bilimga 
asoslangan iqtisodiyot” toifalari bir-biridan farq qiladi. Muhim farq shundaki, bilim iqtisodiyotida bilim mahsulot, 
bilimga asoslangan iqtisodiyotda esa bilim ishlab chiqarish vositasi (mehnat quroli) hisoblanadi. Darhaqiqat, bu 
fikrni P.Druker tarqatib, iqtisodiy afzalliklarni yaratish uchun bilim texnologiyalarida (bilim muhandisligi, bilimlarni 
boshqarish) qo‘llaniladi10.

Ammo vaqt o‘tishi bilan iqtisodiyotning ma’lum bir tarmog‘i uchun taklif qilingan “bilimlar iqtisodiyoti” atamasi 
bilim hal qiluvchi rol o‘ynaydigan yangi turdagi iqtisodiyotni tavsiflash uchun ishlatila boshlandi va uni samarali 
ravishda “bilim-bilim” toifasiga asoslangan iqtisodiyotga tenglashtirdi. Shunday qilib, 2006-yilda Britaniyaning 
“The Work Foundation” tashkiloti “knowledge economy” atamasini o‘rganish dasturi doirasida hisobot tayyor-
ladi, unda “bilimlar iqtisodiyoti” atamasi o‘z o‘rnini to‘liq e’tirof etishdan kelib chiqqanligi qayd etilgan11. OECD 
davlatlarining zamonaviy iqtisodiy tizimlarida bilim va texnologiyalar, bu mamlakatlar iqtisodiyoti tobora bilim va 
axborotga asoslanganligini ta’kidlaydi.

Bilim unumdorlikni oshirish va iqtisodiy o‘sish omili hisoblanadi. Britaniya tashkilotining fikrlari OECDning 
“bilimga asoslangan iqtisodiyot” toifasining mazmunini samarali yoritadi. Biroq, ma’ruza mualliflari o‘z xulosa-
larining yakuniyligiga da’vo qilmasliklarini va “bilimlar iqtisodiyoti” toifasidagi tadqiqot muammosining ochiqligini 
ta’kidlamoqdalar. Bir qator olimlar, aslida, bilimga asoslangan iqtisodni nazarda tutib, “bilim iqtisodiyoti” atama-
sini qo‘llaydilar, bu atama qisqaroq yoki qo‘llash qulayroq ekanligini ta’kidlab, bu ikkisi o‘rtasidagi muhim farqni 
e’tiborsiz qoldiradilar.

Xususan, “Bilim iqtisodiyoti ko‘rsatkichlari” loyihasi doirasida amalga oshirilgan “Bilimlarga asoslangan 
iqtisodiyot” toifasini o‘rganish natijalari to‘g‘risidagi hisobotda bilim iqtisodiyoti va bilimga asoslangan iqtisodiyot 

6 Г.Беккернинг кўпчилик диққатига сазовор бўлган “Инсон капиталига инвестициялар” иши 1962 йили нашр этилди.
7 Шляхтин Ю.М. Структуризация интелектуального капитала в экономике знаний. Диссертация на соискание учёной степени 

кандидата наук. Ярасловль, 2009. ‒ С. 8.
8 Иноземцев В.Л. За пределами экономического общества. Постиндустриальные теории и постэкономические тенденции в 

современном обществе.   http://vvwvv.postindustrial.net/ 
9 Современный философский словарь / под ред. В. Е. Кемерова. – М.: Академический проект, 2004. – 864 с.
10 Философский словарь; под. ред. В. И. Шинкарука. – 2-ге. вид., доп. – К. : Голов. ред. УРЕ, 2006 – 800 с.
11 Политическая экономия: учеб. пособие. / под ред. В. О. Рыбалкина, В. Г. Бодрова. – К.: Академиздатель, 2007. – 672 с.

o‘rtasidagi farq e’tirof etilgan, ya’ni iqtisod bilimlari bilim sohalariga (bilimni ko‘p talab qiluvchi tar moqlar) 
qaratilgan bo‘lsa, bilimga asoslangan iqtisodiyotda bu tushuncha iqtisodiy faoliyatning barcha sohalariga taal-
luqlidir. Shu bilan birga, hisobotda qayd etilishicha, loyiha ishtirokchilari faqat bilim sohalariga e’tibor qarat-
masdan, bilim iqtisodiyotini yetarlicha keng ko‘rib chiqadi.

Shuningdek, iqtisodiyotning barcha tarmoqlaridagi o‘zgarishlarni hisobga olgan holda, “bilimga asoslangan 
iqtisodiyot” atamasini ham qo‘llashadi, ammo “bilimga asoslangan iqtisodiyot” atamasi ancha uzoq bo‘lganligi 
sababli, oddiyroq “bilim iqtisodiyoti” qo‘llanilishini ta’kidlashadi12. Yozish yoki talaffuz qilish qulayligi uchun bir 
toifani boshqasiga almashtirish maqsadga muvofiqmi? Mezon apparatiga bunday yondashish postindustrial 
jamiyat iqtisodiyotining mohiyatini tushunishga zarar yetkazadi va uni asossiz ravishda soddalashtiradi.

Kategorik apparatning tadqiqot natijalariga mos kelmasligiga, tadqiqotchilar o‘rtasida tushunmovchilikka 
olib keladi. Iqtisodiyotning yangi turini tavsiflash uchun “bilimga asoslangan iqtisodiyot” toifasidan foydalangan 
holda ham olimlar uni turlicha izohlaydilar. A.L. Gaponenko birinchi marta taklif etilgan “bilimga asoslangan 
iqtisodiyot” kategoriyasining mohiyatiga ko‘ra, bilimga asoslangan iqtisodiyot ‒ bu bilimlar barcha sohalarni, 
barcha tarmoqlarni va iqtisodiy jarayonlarning barcha ishtirokchilarini boyitib turuvchi iqtisodiyot, deb hisob-
laydi13. Bunda yuqori texnologiyali sanoat va axborot-kommunikatsiya texnologiyalari bilan tenglashtirib 
bo‘lmasligini ta’kidlash lozim.

Bilimga asoslangan iqtisodiyotda asosiy narsa nafaqat yangi bilimlarni yaratish, ya’ni iqtisodiy faoliyatning 
barcha turlarida har xil bilim talab qiladigan ilmiy va tadqiqot ishlari natijasida, jumladan, tibbiyot, transport, 
aloqa, biotexnologiya, yangi materiallar yaratish texnologiyalari turlarining yutuqlari faol qo‘llanilganda undan 
unumli foydalanishdir. Ba’zi olimlar bilimga asoslangan iqtisodiyotni postindustrial deb hisoblab, u “xizmatlar 
iqtisodiyoti va bilim, axborot, nazorat, boshqaruv iqtisodiyotidan iborat”, deb ta’kidlaydilar14. Demak, ushbu 
bayonotga asoslanib, bilimga asoslangan iqtisodiyot sharoitida moddiy ishlab chiqarish mavjud emas deb 
tu shunish mumkin.

Bundan tashqari, nazorat boshqaruv funksiyalaridan biri sifatida, boshqaruv obyektlarga maqsadli dastur-
lashtirilgan yoki o‘zboshimchalik bilan ta’sir ko‘rsatish yoki ishlab chiqarish elementi, tadbirkorlik munosabatlari 
va axborot manba sifatida iqtisodiyotning tarkibiy qismlari xizmatlar iqtisodiyoti, iqtisodiyot bilimlari, qishloq 
xo‘jaligi iqtisodiyoti va boshqalar bilan teng bo‘la olmaydi. Moddiy ishlab chiqarish rolining kamayishi, postin-
dustrial iqtisodiyot sharoitida uning ikkilamchi roli haqida bir qator olimlar ham shunday fikrda. Ammo insonning 
oziq-ovqat, kiyim-kechak, uy-joyga bo‘lgan ehtiyojlari hech qachon ikkinchi darajali bo‘lishi dargumon va ularni 
qondirish moddiy ishlab chiqarishning o‘zi tomonidan ta’minlanadi.

Bilimga asoslangan iqtisodiyot sharoitida u intellektuallashuvning o‘sishi, bunday ishlab chiqarishda inno-
vatsion texnologiyalarni ishlab chiqish va joriy etish uchun bilim salohiyatidan foydalanishni faollashtirish, inten-
sivligi va energiya sarfi, tabiiy va inson resurslaridan foydalanish samaradorligi darajasini oshirish, foydalani-
ladigan materiallarni qisqartirish hisobiga yangi rivojlanish darajasiga ko‘tariladi. T.Sakaya “...bilim yaratgan 
qiymat har qanday moddiy mahsulot yoki xizmat bilan ifodalanishi mumkin bo‘lgan qiymatdir. Industrial jami-
yatdan ushbu turdagi qiymatga asoslangan jamiyatga o‘tish nafaqat qiymat tashuvchisining o‘zgarishi bilan, 
balki, birinchi navbatda, u o‘z ichiga olgan umumiy qiymat tarkibining o‘zgarishi bilan bog‘liq bo‘ladi. Shuning 
uchun men qayta-qayta ta’kidlayman, agar biz bilim tomonidan yaratilgan qiymatga asoslangan jamiyatni, agar 
uning paydo bo‘lishini nomoddiy ne’matlarning kengayish tendensiyasining timsoli yoki ishlab chiqarishning 
moddiy ne’matlar deb hisoblasak, biz hech qachon tushuna olmaymiz”,  deb ta’kidlaydi15.

Ba’zan tadqiqotchilar yangi turdagi iqtisodiyotning mohiyati va xususiyatlarini hisobga olib, “bilimlar iqti-
sodiyoti” atamasini ham, “bilimga asoslangan iqtisodiyot” atamalarini ham qo‘llaydilar. Bizningcha, “...bilimlar 
iqtisodiyotining mohiyati ushbu ijtimoiy hodisani keng tushunishni aks ettiradi, unga ko‘ra bilimga asoslangan 
iqtisodiyot postindustrial, global, tarmoq, axborot va innovatsion iqtisodiyotning xususiyatlarini o‘zida mujas-
samlashtiradi.

Ba’zida olimlar taxmin qilingan bilim sohasini o‘rganadilar va shunga mos ravishda “bilimlar iqtisodiyoti” 
atamasini ishlatadilar, lekin aslida ular buni “bilimga asoslangan iqtisodiyot” deb talqin qiladilar. Bunda, bilimlar 
iqtisodiyotini shakllantiruvchi ilmiy-tadqiqot va innovatsiyalar, ta’lim va kadrlar tayyorlash, yuqori texnologiyali 
ishlab chiqarish, axborot va kompyuter texnologiyalari kabi to‘rtta asosiy yo‘nalishni ajratib ko‘rsatish mumkin. 
Lekin, shu bilan birga, bilimlar iqtisodiyoti “...barcha tarmoqlarni, barcha tarmoqlarni va iqtisodiy jarayonlarning 
barcha ishtirokchilarini boyitadi” bilimlarni yaratuvchi, tarqatuvchi va ishlatuvchi iqtisodiyot ekanligini qayd etish 
ham mumkin.

12 Локк Дж. Сочинения в 3 т.; пер. с англ. / Дж. Локк, А. Н. Савин; ред. И. С. Нарский, А. Л. Субботин. – М.: Мысль, 2008. т. 1– 621 с.
13 Экономика, основанная на знаниях: учебное пособие; под общ. ред. А. Л. Гапоненко. – М.: Изд-во РАГС, 2006. – 352 с.
14 Белоедова О. В., Ткаченко О. В. Особенности постиндустриальной экономики [Электронный ресурс] / О. В. Белоедова, О. В. 

Ткаченко. – Режим доступа: http://www.confcontact.com /2009_03_18/ek8_beloedova.htm. − Заголовок с экрана.
15 Сакайя Т. Стоимость, создаваемая знанием, или История будущого / Т. Сакайя // Новая постиндустриальная волна на 

Западе : Антология ; под ред. В. Л. Иноземцева. – М. : Academia, 2009. – С. 337–371.

toifasining talqiniga mos keladi, shuning uchun “bilimlar iqtisodiyoti” toifasidan foydalanish noaniqligicha 
qolmoqda. Qiziqarli jihati shundan iboratki, “bilimlar iqtisodiyoti” atamasi “...bilimlarga asoslangan iqtisodiyot” 
atamasi bilan bir qatorda iqtisodiyot turini aniqlash uchun ham qo‘llaniladi...”16. Darhol savol tug‘iladi: bir xil 
turdagi iqtisodiyotmi yoki har xil turdagimi? Agar u bitta tur bo‘lsa, nima uchun uni tavsiflash uchun turli toifalar 
qo‘llaniladi? Shuningdek, boshqa bilim iqtisodini, ko‘nikma iqtisodini va fikr iqtisodini farqlash takliflari ham bor.

Fundamental tadqiqotlar sohasida ishni tashkil etish, moliyalashtirish, kadrlar tayyorlashni bilimlar iqtisodi-
yotiga kiritish taklif qilinmoqda. Ko‘nikmalar iqtisodiyotiga – texnologiyalar, dasturiy ta’minot, bosma nashrlar, 
shuningdek, video va audio mahsulotlar bozorini tartibga solish va boshqalar. Fikrlar iqtisodiyotiga ‒ tijorat va 
siyosiy maqsadlarga erishish uchun did va fikrlarni shakllantirish uchun axborot texnologiyalaridan foydala-
nishni kiritish mumkin. Bir qarashda konsepsiyalarni arzimas almashtirish iqtisodiy rivojlanish yo‘nalishlarini 
aniq tushunishga va uning asosida nafaqat ilmiy tadqiqotlar, balki ularning natijalarini amaliyotga tatbiq etish 
uchun ham strategik yo‘nalishlarni belgilashga to‘sqinlik qiladi.

Demak, agar bilimlar iqtisodiyoti haqida gapiradigan bo‘lsak, unda haqiqatan ham uni “umumiy iqtisodi-
yotning universal tarkibiy qismi”ga aylangan “maxsus sanoat deb hisoblash kerak”, bu ilmiy-tadqiqot va innovat-
siyalar, ta’lim, axborot-kommunikatsiya texnologiyalarini asosiy yo‘nalishlar sifatida o‘z ichiga oladi. Aslida bu 
F.Maxlup taklif qilgan toifaning mohiyatiga mos keladi. Bilimga asoslangan iqtisodiyot – iqtisodiy taraqqiyotning 
yangi bosqichining sifat xususiyati, uning yangi turining mohiyatini aks ettiruvchi kategoriya.

Iqtisodiy sohadagi zamonaviy transformasion jarayonlar tadqiqotchilari bilimga asoslangan iqtisodiyot-
ning yalpi ichki mahsulotda iqtisodiy faoliyatning yuqori texnologiyali turlarining ustunligi, yuqori intellektual 
xizmatlarning yalpi ichki mahsulotidagi salmoqli ulushi, bilimlarning o‘zgarishi, mustaqil ishlab chiqarish omiliga 
aylantirish, ta’limning iqtisodiyotdagi rolini oshirish, uni samarali rivojlantirishning muhim sharti “umr bo‘yi 
ta’limga aylanmoqda”, texnologiyalar transferini faollashtirish, inson kapitalining o‘sish sur’atlarining yuqoriligi, 
fanning jamiyatga ta’sirini kuchaytirish, mamlakatning iqtisodiy rivojlanishi, mahsulot va xizmatlarda bilim kom-
ponentining ulushini oshirish, axborot sohasini rivojlantirish va uning tarkibiy qismlarining xarakterli xususiyatla-
rini qayd etadilar. Mamlakatlar ijtimoiy-iqtisodiy rivojlanishining barcha sohalarida integratsiyalashuvi, ayirbosh-
lash g‘oyasining o‘zgarishini bilimlarni qo‘shimcha o‘zlashtirishni o‘z ichiga oladi.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usullardan 

foydalanildi. Bilimlar iqtisodiyotining jamiyat rivojlanishiga ta’siri tendensiyalarini o‘rganishda umumiylikdan indi-
viduallikka va aksincha tartibda deduksion yoki induksion usullardan foydalanish samara bersa, abstrakt-man-
tiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy tadqiqot 
usullaridan, xususan, kuzatish, umumlashtirish, guruhlash, taqqoslash, tahlil qilishda esa sintez va tahlil usul-
larini keng foydalanildi.

T A H L I L  V A  N A T I J A L A R
 Zamonaviy iqtisodiyotda ro‘y berayotgan globallashuv jarayonlari, mamlakatlar va xo‘jalik yurituvchi 

subyektlarning innovatsion rivojlanish manbalaridan foydalanishda o‘zaro bog‘liqligining kuchayishi biznes, 
davlat hamda jamiyatning tizimli o‘zaro munosabatlarini tubdan o‘zgartirishga olib keldi va buning natijasida, 
moslashtirilgan milliy tuzilmalar hamda infratuzilmani shakllantirish va rivojlantirishga yangicha yondashuv-
lardan foydalanishni talab qiluvchi turli mulkchilik shaklidagi xo‘jalik yurituvchi subyektlarning iqtisodiy aloqa-
lariyangi texnologiyalarning paydo bo‘lishiga olib keldi. Ko‘pgina mashhur olimlarning, xususan, Dj.O. Kim17,  
G.B. Kleyner18, Dj.K. Gelbreyt19, Yu.M. Kazakov20, I.A.Gubanov21 va boshqalarni ishlarini tahlil qilish, bugungi 
kunda jahon sanoat iqtisodiyoti bilimlar iqtisodiyotiga o‘z o‘rnini bo‘shatib bormoqda, degan fikrni tasdiqlaydi.[7]

16 Макаров В. Л. Экономика знаний : уроки для России [Електронний ресурс] / В. Л. Макаров // Вестник российской академии 
наук. – 2003. – № 5. – Режим доступу : http://vivovoco.rsl.ru/vv/journal/vran/session/vran5.htm. − Заголовок з екрану.

17 О.–Ким Дж. Факторный, дискриминантный и кластерный анализ: пер. с англ. / Дж. О.–Ким, Ч.У. Мюллер, У.Р. Клекка и др.; 
[под ред. И.С. Енюкова]. – М. : Финансы и статистика. – 2009. – 215 с.

18 Клейнер Г. Б. Проблемы становления и развития экономики знаний: микроэкономические аспекты. Россия в гло-
бализирующемся мире: модернизация российской экономики / Г. Б. Клейнер, В. Л. Макаров. – М. : Наука. – 2007. – С. 25–38.

19 Гэлбрейт Дж. К. Новое индустриальное общество / Дж. К. Гэлбрейт. – М.: Прогресс. – 2009. – 480 с.
20 Казаков Ю. М. Перспективы использования мехнизмов государственно–частного управления развитием экономики 

депрессивных регионов [Электронный ресурс] / Ю. М. Казаков // Интернет–журнал “Экономические исследования”. – 2012. – 
№4 (12). – Режим доступа : http://www.erce.ru/internet–magazine/magazine/32/496/.

21 Губанов И. А. Государственно–частное партнерство в реализации функций российского государства. (вопросы теории  
и практики) : автореф. дисс. канд. юр. наук. СПб. : Питер. – 2010. – 16 с. 

XX asrning o‘rtalariga kelib tadqiqotchilar insoniyatga tabiiy resurslardan foydalanishning yanada sama-
rali usullarini taklif qiladigan va to‘plangan ishlab chiqarish kapitaliga asoslangan sanoat iqtisodiyoti bilan 
shug‘ullanar edilar. XXI asrdan boshlab esa ko‘plab kompaniyalar kapitallashuvining muhim qismini nomoddiy 
aktivlar ‒ intellektual mulk (sheriklar, nou-xau va boshqalar), shuningdek, inson kapitali (bilim, malaka, tajriba, 
xo dimlarning ijodiy salohiyati) tashkil etadi22. Tadqiqotlar shundan dalolat beradiki, industrial jamiyatdan postin-
dustrial jamiyatga o‘tish quyidagi omillar bilan belgilanadi:

1) mahsulot ishlab chiqarishga yo‘naltirilgan iqtisodiyotdan xizmatlar va axborot sohasiga yo‘naltirilgan iqti-
sodiyotga o‘tish. Bu borada, birinchi navbatda, bank xizmatlarini rivojlantirish va umumiy foydalanish, ommaviy 
kommunikatsiya vositalarini rivojlantirish hamda axborot, sog‘liqni saqlash, ta’lim, ijtimoiy xizmatlarning umumiy 
mavjudligi kabi bilimlarni talab qiladigan xizmatlarni rivojlanishi, ikkinchi o‘rinda ‒ individual mijozlarga ko‘rsati-
ladigan xizmatlar haqida so‘z yuritiladi. XX asrning 90-yillari o‘rtalarida ishlab chiqarish, texnik xizmat ko‘rsatish 
va axborot xizmatlarini ko‘rsatish sohalarida mos ravishda band bo‘lganlar AQSHda ‒ mehnatga layoqatli aho-
lining 25 va 70%; Germaniyada ‒ 40 va 55%; Yaponiyada ‒ 36 va 60%23;

2) kasbiy belgilarga ko‘ra, bo‘linish sinfiy bo‘linish o‘rnini bosganda, jamiyatning ijtimoiy tuzilishining o‘zga-
rishi yuzaga keladi. Xususan, D.Bell postindustrial jamiyatda kapitalistlar sinfi yo‘q bo‘lishi bilan uning o‘rnini 
ma’lumot va bilim darajasi yuqori bo‘lgan yangi hukmron elita egallaydi24, deb hisoblaydi;

3) jamiyat taraqqiyotining asosiy vektorlarini aniqlashda nazariy bilimlarning markaziy o‘rnida Oliy ta’lim 
muassasalarining ahamiyati ortib borishi kuzatiladi. Bu borada O‘zbekiston Respublikasida oliy ta’limga 
qamrovni kengaytirish, oliy ma’lumotli mutaxassislar tayyorlash sifatini oshirish, iqtisodiyotning eng tez o‘sib 
borayotgan yo‘nalishlarida amaliy tadqiqotlarni kuchaytirish, “korxona – oliygoh – ilmiy tashkilot” klaster tizimini 
joriy etish25 vazifalarini belgilanishi tahsinga loryiqdir;[2]

4) yangi intellektual texnologiyalarni yaratish (boshqa narsalar qatorida, masalan, genetik muhandislik 
va klonlash, yangi qishloq xo‘jaligi texnologiyalari va boshqalar). Bilimlar iqtisodiyotiga evolyusion o‘tish inson 
kapitalining umumiy hajmidagi ulushining tobora ortib borishi bilan birga keladi. Agar XVII–XVIII asrlarda inson 
kapitalining umumiy massasidagi solishtirma og‘irligi XIX asr boshlarida 10% dan oshmagan bo‘lsa, XX asrning 
ikkinchi yarmidan boshlab inson kapitali ulushining o‘sish sur’ati eng kuchli bo‘lib 33% ga oshdi. Gʻarb mam-
lakatlari uchun minimal hisob-kitoblarga ko‘ra, bu ulush 1913-yildan 1973-yilgacha bo‘lgan davrda 31% dan 
57% gacha o‘sdi va chorak asrdan keyin deyarli 70% ga yetdi26.

Shunday qilib, XXI asrda tabiiy boylik emas, hudud emas, balki yuqori texnologiyalar, bilim, aql-zakovatga 
asoslangan bilimlar iqtisodiyoti shakllanishining asosi, u yoki bu mamlakat aholisining farovonligi va hayot sifa-
tining manbai bo‘ladi. Buni so‘nggi o‘n yilliklarda nomoddiy aktivlar jadal sur’atlarda o‘sib borayotgan dunyoning 
eng rivojlangan mamlakatlari tajribasi ham tasdiqlaydi. 

5) Demak, o‘tgan asrning 80-yillari boshida AQSH sanoatiga qo‘yilgan sarmoyalarning 60 %ga yaqini 
moddiy boyliklarni sotib olishga yo‘naltirilgan bo‘lsa, yigirma yildan keyin bu ulush 16% ni tashkil etdi. XX 
asrning 90-yillari boshidan beri AQSH kompaniyalari boshqa uskunalarga qaraganda axborotni qayta ishlash 
uskunalarini sotib olishga ko‘proq pul sarflaydi27. 

Belgilangan toifalarning mohiyatidan kelib chiqib, quyidagilarni ko‘rib chiqamiz: ko‘rib chiqilayotgan toifalar 
bir xil iqtisodiy jarayonlarni aks ettiradimi yoki “bilimlarga asoslangan iqtisodiyot” va “bilimlar iqtisodi yoti”ning 
muhim asoslari farqlanadi. “Bilimlar iqtisodiyoti” kategoriyasi 1962-yilda F.Maxlup tomonidan AQSHda amalga 
oshirila boshlangan bilimlarning jadal rivojlanishi, ishlab chiqarilishi va tarqalishini o‘rganishda iqtisodiy faoliyat-
ning yangi jamlangan turi – iqtisodiyot sektorini tavsiflashda qo‘llangan (bilimlar iqtisodiyoti sektori). F.Maxlup 
bilim sohasini ta’lim, ilmiy tadqiqot va ishlanmalar, ommaviy axborot vositalari, axborot texnologiyalari va 
xizmatlarini nazarda tutadi28.

Darhaqiqat, aynan fan va ta’lim sohasida faol avlodni shakllantirish, bilim to‘plash, ularning yutuqlarini 
ommaviy axborot vositalari va axborot xizmatlari orqali yetkazish mumkin. Hozirgi vaqtda ayrim tadqiqotchilar 

22 About Knowledge Economy: Freguently Asked Questions [Electronic resource]. – Access mode : http:// www.developmentgateway.
org/knoweledge.

23 Educational expenditure statistics [Electronic recourse]. – Access mode: http://ec.europa.eu/eurostat/statistics-explained/index.php/
Educational_ expenditure_statistics.

24 Белл Д. Третья технологическая революция и ее возможные социально–економические последствия / Д. Белл – М.: 
Академия. – 2004. – 788 с.

25 Ўзбекистон Республикаси Президентининг 11.09.2023 йилдаги “Ўзбекистон ‒ 2030” стратегиясини 2023 йилда сифатли ва ўз 
вақтида амалга ошириш чора-тадбирлари тўғрисида”ги ПҚ-300-сон қарори, https://lex.uz 

26 Колесниченко В. Ф. Роль кредитных учреждений в финансовом обеспечении инновационной деятельности в условиях 
развития экономики знаний / В. Ф. Колесниченко // Проблемы экономики. ИД “ИНЖЭК”. – 2010. – № 1. –С. 65-72.

27 Корнеева Т. М. Государственная политика в сфере экономики знаний: автореф. дис. на соискание ученой степени к.э.н., 
специальность 08.00.03/Т. М. Корнеева. –К.: Полиграфический участок ГУ “Институт экономики и прогнозирование НАН 
Украины”. – 2010. – 28 с.

28 Жаринова А. Г. Экономика знаний: содержание и роль интеллекта человека в его формировании [Электронный ресурс] /  
А.Г. Жаринова. – Режим доступа: http://www.nbuv.gov.ua/portal /soc_gum/ppei/2010_28/Jarinova.pdf. − Заголовок с экрана.

SF.Maxlup atamasidan foydalanib, u taklif etgan “bilimlar iqtisodiyoti” kategoriyasining asl mohiyatidan chetga 

chiqib, uni turlicha talqin qilmoqdalar. Xususan, bilimlar iqtisodiyoti deganda “...mahsulot va xizmatlar ishlab 
chiqarish sohasi inson aql-zakovatini amaliy amalga oshirish sohasi sifatida tushunilishi taklif etiladi, bunda 
ustun va ustuvor resurs yangi, dolzarb asosga aylangan bilimdir. 

Boshqa bir fikrga ko‘ra, bilimlar iqtisodiyoti postindustrial iqtisodiyot bilan chambarchas bog‘liq bo‘lgan iqti-
sodiyot bo‘lib, unda taraqqiyotning asosiy harakatlantiruvchi kuchi inson kapitali va axborot muhitida jamlangan 
bilim hisoblanadi. Bundan tashqari, O‘zbekiston Respublikasi uchun bu tabiatni yo‘q qilish va ekspluatatsiya 
qilish iqtisodiyotini, insonning maksimal foyda olishga bo‘lgan ko‘r-ko‘rona istagi iqtisodiyotini almashtirishi 
kerak bo‘lgan mutlaqo yangi obyektdir. Uning asosi insonning iste’molchi motivi emas, balki tabiatga zarar 
yetkazmaslik, uni ko‘paytirishga hissa qo‘shadigan tarzda o‘z ehtiyojlarini qondirish istagidir. Bilim iqtisodiyoti 
eng yuqori darajadagio‘zini o‘zi anglash, shaxsning ma’naviy o‘sishi va boshqa ehtiyojlarni qondirish uchun 
mo‘ljallangan29.

Bilimlar iqtisodiyotining asosiy xarakteristikalari bozorning dematerializatsiyasi va iqtisodiy almashinuvning 
yangi shakllarining paydo bo‘lishi, iqtisodiyotni cheklangan resurslardan qisman mahrum qilish, axborot iqti-
sodiyotini umumiy farovonlik iqtisodiga aylantiradigan mumkin bo‘lgan axborot namunalarini yaratish, uning 
moddiy substratining boyligini yo‘qotish, axborot, nou-xau, kompyuter texnologiyalarini asosiy “boylik va 
strategik resurs”ga aylantirish, mamlakat farovonligini “uning ishchi kuchining malaka darajasi, shuningdek, 
eng yangi texnologiyalarni moslashtirish va ulardan foydalanish qobiliyati bilan” aniqlash, mamlakat raqobat-
bardoshligining eng muhim omili sifatida nou-xaudan optimal foydalanishdan iborat. Shunday qilib, olimlar jis-
moniy mehnat va qishloq xo‘jaligiga asoslangan iqtisodiyot o‘rnini tabiiy resurslardan foydalanishga asoslangan 
sanoat iqtisodiyoti davri egalladi, bu esa, o‘z navbatida, axborot iqtisodiyoti yoki bilim iqtisodiyoti tomonidan 
o‘zgartirilmoqda, degan xulosaga keldi30. 

Shuni ta’kidlash kerakki, “iqtisod” toifasi ko‘pincha mintaqa (viloyat, tuman iqtisodiyoti), iqtisodiy faoliyat 
turi (qishloq xo‘jaligi, savdo, transport iqtisodiyoti), mamlakat iqtisodiyotiga yoki bir guruh mamlakatlar (OECD 
mamlakatlari iqtisodiyoti) iqtisodiyotga nisbatan qo‘llaniladi. Yuqorida aytilganlarga ko‘ra, “bilim iqtisodiyoti” toi-
fasi hatto iqtisodiy faoliyat turi (savdo iqtisodiyoti, qishloq xo‘jaligi iqtisodiyotiga o‘xshash) bilan bog‘liq bo‘lib, u 
aslida F.Maxlup taklifining mohiyatiga mos keladi, shuning uchun uni ushbu kontekstda ishlatish o‘rinlidir.

Xususan, savdo iqtisodiyoti ‒ bu sotib olish va sotishga asoslangan mehnat mahsuloti hamda xizmatlari 
almashinuvining tashkil etilishi, tuzilishi, holati bo‘lsa, qishloq xo‘jaligi iqtisodiyoti — qishloq xo‘jaligi mahsulot-
larini ishlab chiqarish, ayirboshlash va taqsimlash jarayonida shakllanadigan tashkiliy, tuzilma, munosabatlar 
bo‘lib u holda bilim iqtisodiyoti, o‘xshashlik bo‘yicha, bilimlarni ishlab chiqarish, almashish va tarqatish bilan 
bog‘liqdir. “Bilimlarga asoslangan iqtisodiyot” atamasi postindustrial jamiyat iqtisodiyotining mohiyatini aniq 
va ravshan aks ettiruvchi bunday toifaga ehtiyoj tug‘ilganda qo‘llanila boshlandi, chunki unga o‘tish bilan bir 
qatorda mamlakat iqtisodiyotining mohiyati, shuningdek, uning har bir tarmog‘i o‘zgaradi.

X U L O S A  V A  T A K L I F L A R 
Xulosa qilib aytganda, bilimga asoslangan iqtisodiyot – bu taraqqiyoti bilimlar bilan rag‘batlantiriladigan, 

innovatsiyalarni doimiy ravishda ishlab chiqish va joriy etish tufayli moddiy ishlab chiqarishning asosiga 
aylangan, asosini axborot resurslari, mahsulotlar, xizmatlar, texnologiyalar va kommunikatsiyalar tashkil eta-
digan iqtisodiyotdir. 

Buyuk olim va mutafakkir Abu Rayhon Beruniyning ko‘p sonli asarlarida uning iqtisodiy qarashlari o‘z aksini 
topgan. U iqtisodiy faoliyat — mehnat, bunyodkorlik, yaratuvchanlik asosida odamning ehtiyojini qondirishga 
bo‘lgan intilishi yotadi, deb hisoblagan. U o‘zining asarlarida jismoniy mehnat bilan bir paytda aqliy mehnat 
ham muhim ekanligini ta’kidlaydi. U ish haqi mehnatning og‘irligiga va unumdorligiga bog‘liq bo‘lishi kerak 
ekanligini ta’kidlagan. Olimning asarlaridan mehnat taqsimotiga oid fikrlar ham joy olgan. Olim o‘sha davrdayoq 
iqtisodiyot sohasidagi inson omilining ahamiyati haqida qimmatli fikrlarni bildirgan.

Aslida, iqtisodiy bilimlar bu ‒ “axborot” va “innovatsion iqtisodiyot”ga qaraganda kengroq tushuncha bo‘lib, 
ularning asosiy belgilarini o‘z ichiga oladi, ya’ni bilimga asoslangan iqtisodiyot informativlik va innovatsionlik 
xususiyatlariga ega, lekin asosiysi bilim mazmunidir.

Takliflar shuki, fundamental iqtisodiy bilimlarni uqish,  iqtisodiy bilimlarni innovatsion g`oyalar bilan boyitish, 
iqtisodiy bilimlarni davlat va jamyat rivoji uchun safarbar etish, davlat dasturlarini konstruktiv tahlil qila olish va 
tillar bilan iqtisodiy bilimlarni birga rivojlantirish dolzarbdir.

29 Экономика знаний: содержание и роль интеллекта человека в его формировании [Электронный ресурс] / А. Г. Жаринова. – 
Режим доступа: http://www.nbuv.gov.ua/portal/soc_gum/ppei/2010_28/Jarinova.pdf. − Заголовок с экрана.

30 Сакайя Т. Стоимость, создаваемая знанием, или История будущого / Т. Сакайя // Новая постиндустриальная волна на 
Западе : Антология ; под ред. В. Л. Иноземцева. – М. : Academia, 2009. – С. 337–371.

